
Klaagliedere 4 

 A Ag, hoe nutteloos die edelstene op die strate se kant. 
 

 B Beskou inwoners nou as erdepotte in bakkker se hand 
 

 G Gee, jakkals, vir jou kleintjie die speen 
 

 D Die kindertjies smeek om brood alleen  
 
  

 H Hulle wat vroeër ryk geëet het, kom nou van honger om 
 

 Wau 
W 

Werklik, die sonde van my volk was groter as dié van Sodom  
 

 Z 
[U] 

Uitermate mooi was jou leiers, so blakend gesond 
 

 Get 
[E] 

Egter nou swarter as roet, uitgedroog en gewond 
 

 
 T 

 
Tog beter om met swaard te sterf en so van honger verlos - 
 

 Jod 
[J] 

Jou eens liefdevolle moeders het hulle kinders gekook vir kos! 
 

 K Keer kon jy nie – Sy toorn en gramskap was ongenaakbaar 
 

 

  



 L Leiers het geglo Jerusalem se poorte was ondeurdringbaar 
 

 M Maar profete en priesters moes vir hulle sonde boet 
 

 N Nou het hulle in die strate gestrompel, bevlek met bloed 
 

 S Skreeu: “Gee pad! Julle, die leiers, is onrein!  
 

 [O] O, die Here self het hulle verstrooi in pyn 
 

 P Probeer van die wagtoring hulp sien kom. 
 

 Sade 
[Y] 

Yl is die hoop, die einde is hier, ons tyd is om! 
 

 Kof 
K 

Kyk die agtervolgers was vinniger as arende in die lug 
 

 R Red? Nee, selfs ons eie koning, die gesalfde, kon net sug. 
 

 S Selfs jy, Edom, vir jou kom daar ook ‘n oordeelsuur… 
 

 T Tog, die Here sal die ballingskap nie vir ewig laat duur! 
 

 

 


